
1. TUJUAN

Garis panduan ini menjelaskan definisi, tujuan dan prinsip pentauliahan-mikro
UNIMAS. Ia menyediakan panduan kepada Fakulti/Pusat/Institut tentang proses
perancangan, reka bentuk dan pembangunan, pelaksanaan, pemantauan serta
penganugerahan pentauliahan-mikro UNIMAS supaya proses ini dapat dijalankan
dengan teratur dan memenuhi keperluan yang ditetapkan oleh pihak Agensi
Kelayakan Malaysia (Malaysian Qualification Agency, MQA). Garis panduan ini perlu
dibaca bersama dengan buku garis panduan yang bertajuk Guidelines to Good

Practices: Micro-credentials (Malaysian Qualifications Agency, 2020).

2. PENGENALAN

Ekonomi pengetahuan yang bersifat global dan digital telah membawa kepada
peningkatan keperluan untuk pendidikan fleksibel yang tidak bergantung kepada
ruang dan masa, berbentuk digital, atas permintaan, secara individu, berasaskan
hasil serta berkos rendah. Justeru itu, selari dengan aspirasi negara untuk
menyediakan pendidikan tinggi fleksibel dan pembelajaran sepanjang hayat,
UNIMAS kini memperluaskan jenis program pendidikan yang ditawarkan kepada

pentauliahan-mikro untuk tujuan pembangunan profesional, individu dan akademik.

Pentauliahan-mikro membuka peluang kepada pelajar dari seluruh pelosok dunia
untuk mengikuti modul-modul pembelajaran yang ditawarkan oleh UNIMAS secara
mikro dan memperolehi Lencana Digital dan/atau Sijil Mikro sebagai pengiktirafan
terhadap pengetahuan, kemahiran dan/atau kecekapan yang diperolehi. Pelajar juga
boleh memilih pelbagai laluan pembelajaran bersesuaian dengan keperluan masing-
masing dengan menimbun Sijil Mikro dan ini boleh membawa kepada
penganugerahan pentauliahan-makro seperti Sijil Profesional, Diploma, Ijazah
Sarjana Muda, [jazah Sarjana (secara kerja kursus), Ijazah Kedoktoran (secara kerja

kursus) serta Ijazah Sarjana Muda Berganda (Double Degree).




3. DEFINISI PENTAULIAHAN-MIKRO

Pentauliahan-mikro ditakrifkan sebagai pensijilan digital bagi mengiktiraf
pemerolehan pengetahuan, kemahiran atau kecekapan dalam sesuatu bidang ilmu
untuk menyokong pembangunan profesional, akademik dan individu. Pentauliahan-
mikro memfokuskan kepada modul-modul pembelajaran dengan skop pembelajaran
yang jauh lebih kecil berbanding program akademik konvensional. Modul
pentauliahan-mikro berfokus kepada aspek pengetahuan, kemahiran atau
kompetensi tertentu dan direka bentuk berdasarkan keperluan individu, permintaan
semasa industry, badan profesional atau komuniti. Pentauliahan mikro ini boleh
dibangunkan daripada kursus-kursus dalam program akademik yang berstatus
akreditasi sementara atau penuh yang telah ditawarkan oleh UNIMAS atau boleh
bersifat mandiri. Pentauliahan-mikro menyediakan laluan pembelajaran yang
fleksibel dan memberi pengiktirafan terhadap pembelajaran yang dilengkapi. Di
akhir modul, pelajar pentauliahan-mikro akan dianugerahkan Lencana Digital, Sijil
Mikro atau Sijil Makro mengikut kriteria yang diperincikan dalam Seksyen 10 garis
panduan ini. Selain itu, pelaksanaan pentauliahan-mikro di UNIMAS juga harus
mematuhi syarat reka bentuk, peraturan dan kualiti yang ditetapkan oleh pihak

MQA.

. TUJUAN PELAKSANAAN PENTAULIAHAN-MIKRO UNIMAS

Selaras dengan visi UNIMAS untuk menjadi universiti peneraju kelestarian masa
hadapan, penawaran pentauliahan-mikro UNIMAS merupakan satu langkah untuk
memastikan pendidikan universiti ini terus berkembang dan sentiasa relevan dengan
keperluan sosial, ekonomi dan industri semasa. Pelaksanaan pentauliahan-mikro
UNIMAS bertujuan untuk menyokong pembelajaran sepanjang hayat, meluaskan
capaian pembelajaran dan membina pembangunan profesional, pembangunan

akademik serta pembangunan diri.

4.1 PEMBELAJARAN SEPANJANG HAYAT

Perkembangan dalam bidang teknologi, khasnya, telah membawa kepada pelbagai
perubahan pesat dalam era ini. Individu perlu membekalkan diri masing-masing
dengan pelbagai pengetahuan, kemahiran atau kecekapan baharu bagi terus

memenuhi keperluan semasa. Pelaksanaan pentauliahan-mikro UNIMAS bertujuan

untuk menyokong pembelajaran sepanjang hayat melalui penawaran modul-modul
pentauliahan-mikro yang relevan dengan perkembangan dan teknologi semasa serta
memberi pengiktirafan yang menggalakkan pembangunan berterusan dari segi

profesional, akademik dan diri bagi individu berkaitan.

4.2 PELUASAN CAPAIAN PEMBELAJARAN
Berlainan dengan program akademik konvensional yang bersifat makro, melibatkan
penggunaan ruang pembelajaran fizikal serta dilaksanakan mengikut tempoh masa
yang ditetapkan, modul-modul pentauliahan-mikro yang ditawarkan oleh UNIMAS
adalah bersifat mikro atau bersaiz kecil. Tambahan pula, modul-modul
pentauliahan-mikro dalam talian membolehkan penyertaan pembelajaran fleksibel
kerana tidak bergantung kepada faktor ruang fizikal dan masa. Ini secara tidak
langsung telah meluaskan capaian individu sama ada dari dalam atau luar negara
terhadap pendidikan tinggi kerana capaian pembelajaran boleh dilakukan dengan
mudah melalui peranti perkomputeran dengan rangkaian internet. Individu yang
mempunyal kekangan kewangan juga boleh memperolehi maafaat daripada modul-
modul sebegini kerana kos pembelajaran setiap modul adalah rendah dan diberi
keluwesan untuk meneruskan pembelajaran modul-modul lain mengikut

kemampuan kewangan masing-masing.

4.3 PEMBANGUNAN PROFESIONAL
Modul-modul pentauliahan-mikro UNIMAS yang bertujuan untuk pembangunan

profesional adalah selari dengan keperluan pihak industri dan majikan. Modul-
modul sedemikian menyediakan tenaga pekerja sedia ada dengan pengetahuan,
kemahiran dan/atau kompetensi semasa yang diperlukan tanpa memerlukan
komitmen tempoh pengajian yang panjang. Modul-modul ini juga boleh
meningkatkan potensi kebolehpasaran bagi graduan yang bakal menceburi bidang
pekerjaan. Sebahagian daripada modul-modul juga bertujuan membantu pelajar
untuk mendapatkan pengiktirafan dalam bidang kerjaya masing-masing

berdasarkan kepada keperluan badan profesional.

4.4 PEMBANGUNAN AKADEMIK
Modul-modul pentauliahan-mikro yang berasaskan program akademik konvensional
UNIMAS adalah bertujuan untuk menyediakan laluan pembangunan akademik
yang fleksibel kepada individu yang tidak berkesempatan atau tidak berkeinginan
untuk mengikuti program akademik melalui mod konvensional. Lazimnya, individu

boleh menimbun Sijil Mikro untuk modul-modul tertentu bagi memperolehi Sijil

Profesional atau memohon pemindahan kredit untuk modul-modul berkaitan ke
program akademik yang bersesuaian bagi memperolehi Sijil Makro yang lain pada
tahap Diploma, Ijazah Sarjana Muda, [jazah Sarjana (secara kerja kursus) atau

Ijazah Kedoktoran (secara kerja kursus).

4.5 PEMBANGUNAN INDIVIDU
Modul-modul pentauliahan-mikro UNIMAS yang bertujuan untuk pembangunan

individu berfokuskan kepada pelbagai pengetahuan, kemahiran dan kualiti yang
berkaitan dengan matlamat hidup dan pengenalpastian kaedah untuk berjaya dalam
kehidupan dari segi kerohanian, kehidupan keluarga atau pembangunan kerjaya.
Sesungguhnya, hampir kesemua kerjaya bergantung kepada kemahiran insaniah

yang berkait rapat dengan pembangunan individu.

5. PRINSIP PENTAULIAHAN-MIKRO UNIMAS

Dalam membangun dan menyampaikan pentauliahan-mikro, UNIMAS

mempertimbang dan mengguna prinsip berikut.

5.1 BERASASKAN HASIL/KOMPETENSI

Hasil pembelajaran pentauliahan-mikro iaitu pengetahuan, kemahiran dan/atau
kompetensi, harus dinyatakan dengan jelas melalui kaedah yang boleh diukur dan
ditunjukkan. Pencapaian hasil harus ditunjukkan melalui kaedah penaksiran yang

bersesuaian dan dilaporkan dengan cara mesra pengguna.

5.2 FLEKSIBEL

Reka bentuk modul pentauliahan-mikro harus membolehkan individu untuk memilih
modul yang memenuhi keperluan, minat dan bidang profesional masing-masing.
Kaedah penyampaian, pembelajaran dan penaksiran hendaklah disesuaikan dengan
sewajarnya supaya pembelajaran yang optimum dapat dialami oleh pelbagai lapisan
pelajar. Pentauliahan-mikro boleh dijalankan sama ada secara bersemuka atau

dalam talian dan boleh dilakukan secara segerak dan tidak segerak.

5.3 ATAS PERMINTAAN PEMEGANG TARUH

Pentauliahan-mikro harus direka bentuk dan disampaikan mengikut keperluan
pemegang taruh seperti pihak industri, badan profesional, komuniti dan masyarakat
awam. Modul pentauliahan-mikro berfokuskan kepada set kemahiran jangka pendek
dan tertumpu kepada pengetahuan dan teknologi yang diperlukan untuk

meningkatkan kompetensi tenaga kerja supaya bersedia untuk Revolusi

Perindustrian ke-4 atau pembangunan diri. Penglibatan aktif daripada pihak
pemegang taruh adalah penting untuk memastikan pentauliahan-mikro yang

ditawarkan adalah signifikan dan relevan.

5.4 TERPELIHARA DAN BOLEH DIKONGSI

Pentauliahan-mikro perlu disokong oleh teknologi yang mengekalkan keselamatan
dan integriti data serta melindungi pensijilan daripada penyalahgunaan untuk
memastikan kepercayaan pengguna. Sijil digital pentauliahan-mikro boleh dikongsi

dengan selamat dan merentas pelbagai media elektronik.

5.5 TELUS
Maklumat lengkap tentang modul pentauliahan-mikro yang merangkumi nama
modul, hasil pembelajaran, rangka kandungan, jam pembelajaran, kredit, cara
penyampaian, jenis penaksiran, jenis penganugerahan boleh dicapai oleh individu

dan pihak kepentingan yang lain untuk tujuan pengesahan dan pengiktirafan.

5.6 KELAYAKAN PEMINDAHAN KREDIT
Setelah tamat pentauliahan-mikro modul-modul tertentu, individu diberi pilihan
untuk meneruskan program relevan yang ditawarkan terutamanya di UNIMAS

melalui kelayakan untuk pemindahan kredit.

6. PERANCANGAN PENTAULIAHAN-MIKRO

6.1 MOD PENYAMPATIAN
Pentauliahan-mikro UNIMAS boleh dilaksanakan secara pembelajaran dalam
talian, teradun atau bersemuka. Dalam memilih mod penyampaian yang
bersesuaian, pihak Fakulti/Pusat/Institut perlu mengambil kira keperluan disiplin,
amalan terbaik untuk penyampaian sesuatu kandungan pembelajaran, tahap
fleksibiliti dari sesi masa dan ruang, konteks dan kesediaan sasaran pelajar serta
keperluan pihak berkepentingan. Sebagai contoh, disiplin yang memerlukan latihan
praktis secara fizikal, klinikal dan pengendalian peralatan adalah tidak sesuai
dilaksanakan secara pembelajaran dalam talian manakala pembelajaran dalam
talian untuk kandungan berbentuk teoretikal atau latihan praktis yang boleh
dilakukan secara digital boleh menyasarkan bilangan pelajar yang ramai dari

seluruh dunia.




6.2 JENIS PENTAULIAHAN-MIKRO

Pentauliahan-mikro di UNIMAS terdiri daripada 2 jenis utama, iaitu:-

Jenis Pentauliahan-
mikro UNIMAS

Berasaskan
Program Akademik

Bersifat mandiri

terbitan sepenuh
daripada kursus
sedia ada

cerbit Berasaskan
der' ! acln 5:para Berasaskan Pengiktirafan
aripada kursus ] . )

P Hasil/Kompetensi Industri/Badan

sedia ada

Profesional/Komuniti

6.2.1 Berasaskan Program Akademik

a. Pentauliahan-mikro daripada program akademik (terbitan
sepenuh daripada kursus sedia ada)

e Pentauliahan-mikro jenis ini menawarkan hasil pembelajaran
mikro daripada kursus-kursus program akademik sedia ada yang
telah mendapat akreditasi penuh atau sementara pada tahap
Diploma, [jazah Sarjana Muda, I[jazah Sarjana (secara kerja kursus)
atau [jazah Kedoktoran (secara kerja kursus) dan mempunyai
pemetaan khusus kepada hasil pembelajaran kursus.

e Isi kandungan modul-modul pentauliahan-mikro jenis ini mesti
setara dari segi isi kandungan dengan kursus daripada program
akademik yang ditawarkan secara konvensional. Walau

bagaimanapun, Fakulti/Pusat/Institut boleh menyesuaikan kaedah
penyampaian (dalam talian, teradun, bersemuka) dan kaedah
penaksiran sejajar dengan hasil pembelajaran modul pentauliahan-
mikro yang ditawarkan, selagi tidak bercanggah dengan piawaian

dan amalan terbaik dalam bidang masing-masing.




b. Pentauliahan-mikro daripada program akademik (terbitan
separa daripada kursus sedia ada)
e Pentauliahan-mikro jenis ini menawarkan hasil pembelajaran

mikro dengan hanya memfokuskan kepada sub-topik tertentu
dalam kursus daripada program akademik dan mempunyai
pemetaan terhadap hasil pembelajaran kursus.

e Isi kandungan modul-modul pentauliahan-mikro jenis ini mesti
setara dari segi isi kandungan dengan kursus daripada program
akademik yang ditawarkan secara konvensional. Walau
bagaimanapun, Fakulti/Pusat/Institut boleh menyesuaikan kaedah
penyampaian (dalam talian, teradun, bersemuka) dan kaedah
penaksiran sejajar dengan hasil pembelajaran modul pentauliahan-
mikro yang ditawarkan, selagi tidak bercanggah dengan piawaian

dan amalan terbaik dalam bidang masing-masing.

6.2.2 Bersifat Mandiri (Standalone)
Pentauliahan-mikro mandiri tidak terikat dengan mana-mana kandungan

kursus dalam program akademik dan tidak dipetakan kepada hasil
pembelajaran kursus. Jenis pentauliahan-mikro ini bersesuaian untuk
pembangunan profesional dan individu serta lazimnya dibangunkan

untuk/dengan pihak industri, badan profesional atau komuniti.

a. Berasaskan hasil/kompetensi
Pentauliahan-mikro mandiri berasaskan hasil/kompetensi merupakan

modul generik yang dibangunkan secara mandiri bertujuan untuk
memenuhi permintaan semasa untuk bidang tertentu bagi meningkat
pengetahuan dan pengenalan untuk bidang tertentu. Contoh, untuk
bidang teknologi maklumat, modul berasaskan hasil/kompetensi sesuai

untuk memenuhi perkembangan pantas dalam bidang berkenaan.

b. Berasaskan pengiktirafan industri/badan profesional/komuniti
¢ Pentauliahan-mikro mandiri berasaskan industri/badan profesional

(Contoh: Kejuruteraan/Kejurawatan/Pendidikan) adalah modul
yang dibangunkan bersama pihak industri atau badan profesional

yang diiktiraf di peringkat Fakulti/Pusat/Institut.

e Pentauliahan-mikro mandiri berasaskan komuniti dibangunkan
bersama dengan golongan sasar dalam komuniti bagi memenuhi

keperluan tertentu komuniti sasar.

6.3 PEMILIHAN KURSUS PENTAULIAHAN-MIKRO
Pihak Fakulti/Pusat/Institut perlu mengadakan perancangan jangka pendek (setiap
6 bulan) dan jangka panjang (setiap 3 tahun) akan modul-modul yang dipilih untuk
di bangun dan dilaksanakan dalam bentuk pentauliahan-mikro. Perancangan harus
seiring dengan hasrat universiti untuk menawarkan pelbagai program akademik
melalui  timbunan  (stackable) pentauliahan-mikro. Kerjasama  antara
Fakulti/Pusat/Institut adalah amat digalakkan untuk mewujudkan laluan
pembelajaran yang membawa kepada penghasilan program akademik yang bersifat
antara disiplin. Modul pentauliahan-mikro mandiri untuk menyokong keperluan
pihak industri atau komuniti yang spesifik juga boleh dipilih. Pembangunan,
pelaksanaan dan pemantauan modul-modul yang dipilih akan
dipertanggungjawabkan oleh pihak Fakulti/Pusat/Institut di bawah penyelarasan

Pusat baharu.

6.4 PERANCANGAN PENAWARAN PENTAULIAHAN-MIKRO
Pihak Fakulti/Pusat/Institut perlu mengambil langkah-langkah dalam merancang
penawaran modul-modul pentauliahan-mikro:

a. Mengenal pasti kursus-kursus sedia ada daripada program akademik untuk
ditawarkan sebagai modul-modul pentauliahan-mikro secara sepenuh atau
separa.

b. Menentukan hasil pembelajaran/kompetensi yang ditawarkan oleh modul-
modul bersesuaian dengan bidang/ disiplin ilmu, tenaga pakar dan
kemudahan prasarana yang dimiliki oleh Fakulti/Pusat/Institut dan
memenuhi keperluan semasa dan permintaan industri.

c. Menentukan jenis pentauliahan-mikro yang sesuai dalam menawarkan
modul-modul dengan hasil pembelajaran/kompetensi yang telah ditentukan.

d. Menentukan kumpulan sasaran bagi pelajar pentauliahan-mikro,
berdasarkan kumpulan sasaran iaitu akademik, industri, komuniti, dan
masyarakat awam, dengan syarat kemasukan yang sesuai.

e. Menentukan mod penyampaian yang sesual dengan hasil pembelajaran/
kompetensi yang ditawarkan melalui modul-modul dalam pentauliahan-

mikro.

f. Menilai kesetaraan kandungan modul dengan kursus akademik daripada
program akademik yang telah mendapat akreditasi (pentauliahan-mikro
daripada kursus dalam program akademik).

g. Menilai kesesuaian kandungan modul dengan piawaian dan amalan terbaik
dalam bidang/ profesion akreditasi (pentauliahan-mikro secara mandiri).

h. Menentukan sistem penganugerahan berdasarkan timbunan Sijil Mikro.

REKA BENTUK DAN PEMBANGUNAN PENTAULIAHAN-

MIKRO

Sebagaimana yang telah dinyatakan dalam seksyen 6.2 Jenis Pentauliahan-Mikro,
terdapat dua jenis utama bagi pentauliahan-mikro di UNIMAS iaitu pentauliahan-
mikro berasaskan program akademik dan pentauliahan-mikro bersifat mandiri. Hasil
pembelajaran/kompetensi dalam modul pentauliahan-mikro perlu dibangunkan

mengikut jenis, seperti yang dinyatakan di atas.

7.1 HASIL PEMBELAJARAN/KOMPETENSI

Fakulti/Institut/Pusat harus terlebih dahulu mengenalpasti “hasil pembelajaran”
(outcomes) atau “kompetensi” (competencies) yang boleh ditawarkan dan sesuai

dengan bidang/disiplin ilmu dan tenaga pakar yang sedia ada.

Istilah “hasil pembelajaran” digunakan dalam modul-modul daripada kursus dalam
program akademik yang telah mendapat akreditasi. Istilah ini juga boleh digunakan
bagi modul berasaskan-pengetahuan (knowledge-based) yang ditawarkan secara
mandiri. Manakala, istilah “kompetensi” pula digunakan bagi modul-modul
pentauliahan-mikro yang ditawarkan secara mandiri dan berasaskan-kompetensi

(competencies-based).

7.1.1 Pembangunan Hasil Pembelajaran Bagi Modul Daripada Program
Akademik
Bagi penawaran modul pentauliahan-mikro daripada kursus dalam program

akademik, pembangunan hasil pembelajaran bagi modul pentauliahan-mikro

adalah seperti berikut:-
a. Hasil pembelajaran perlu dipetakan kepada Hasil Pembelajaran
Kursus (Course Learning QOutcomes, CLO) asal, dan mematuhi

komponen penjajaran konstruktif seperti Jam Pembelajaran

Pelajar (Student Learning Time, SLT), penyampalan dan
penaksiran.

b. Hasil pembelajaran harus merangkumi pengetahuan, kemahiran
dan sikap tertentu dengan pemberatan sama ada terhadap
pengetahuan atau kemahiran.

c. Hasil pembelajaran boleh terdiri daripada satu topik atau gabungan
beberapa topik (dalam rangka kursus) dalam satu atau beberapa
kursus daripada program akademik yang telah mendapat
akreditasi.

d. Satu hasil pembelajaran boleh terdiri daripada beberapa hasil
pembelajaran mikro yang ditawarkan melalui beberapa modul
tertentu.

e. Penguasaan pelajar terhadap sesuatu hasil pembelajaran dinilai
melalui penyempurnaan aktiviti pembelajaran serta penaksiran
yang ditetapkan, dan menepati piawaian dan amalan terbaik dalam
bidang, sebagaimana yang digariskan oleh MQA atau badan

profesional masing-masing.

7.1.2 Pembangunan Hasil Pembelajaran Bagi Modul Mandiri
Bagi penawaran modul pentauliahan-mikro secara mandiri pula,

pembangunan hasil pembelajaran bagi modul pentauliahan-mikro adalah
seperti berikut: -

a. Hasil pembelajaran/kompetensi tidak terikat kepada mana-mana
kursus akademik. Walau bagaimanapun, modul boleh terdiri
daripada kursus program akademik yang telah mendapat
akreditasi, atau kursus berkaitan disiplin/profesion tertentu yang
relevan dengan kepakaran yang dimiliki oleh
Fakulti/Pusat/Institut.

b. Bagi modul daripada kursus dalam program akademik yang telah
mendapat akreditasi, kompetensi yang ditawarkan boleh terdiri
daripada satu topik atau gabungan beberapa topik (dalam rangka
kursus) dalam kursus daripada program akademik yang telah
mendapat akreditasi.

c. Penawaran modul adalah berdasarkan pada permintaan dan

keperluan industri dan difokuskan kepada sekurang-kurangnya

satu daripada empat (4) kumpulan sasaran iaitu akademik,
industri, komuniti dan masyarakat awam.

Sekiranya pembangunan modul secara kolaborasi dengan pihak
industri/badan profesional/komuniti atau pemberi pengajian tinggi
yang lain, Memorandum Perjanjian (MOA) haruslah dilakukan
bersama kolaborator tersebut bagi memastikan kualiti isi
kandungan dan penyampaian modul agar hasil
pembelajaran/kompetensi dapat dicapai.

Satu kompetensi boleh terdiri daripada beberapa sub-kompetensi
yang ditawarkan dalam beberapa modul tertentu.

Penguasaan pelajar terhadap sesuatu kompetensi dinilai melalui
penyempurnaan aktiviti pembelajaran serta penaksiran yang
menepati piawalan dan amalan terbaik dalam bidang,
sebagaimana yang digariskan oleh MQA atau badan profesional

masing-masing.

7.2 MASA DAN TEMPOH MODUL

Pentauliahan-mikro boleh ditawarkan melalui dua kaedah seperti berikut:-

7.2.1 Secara Dalam Sesi

a. Tempoh penawaran modul tertakluk kepada jumlah hasil pembelajaran, di

mana, satu modul yang lazimnya berasaskan minimum dua hasil

pembelajaran berlangsung antara minimum 5 minggu dan maksimum 14

minggu.

b. Bagi pentauliahan-mikro daripada kursus dalam program akademik

(terbitan sepenuh daripada kursus sedia ada), tempoh bagi penawaran

modul secara dalam sesi adalah amat digalakkan. Pelajar perlu terlibat

dalam proses pembelajaran mengikut tarikh/semester seperti yang

ditetapkan dalam Kalendar Akademik UNIMAS.

7.2.2 Secara Kadar Kendiri (Self-Paced)

a.

Pelaksanaan pembelajaran kadar kendiri berlangsung secara fleksibel
dalam tempoh penawaran modul. Walau bagaimanapun, tarikh mula
dan tarikh akhir penawaran modul bagi pembelajaran mod ini perlu

dinyatakan.

b. Bagi pentauliahan-mikro daripada kursus dalam program akademik
(terbitan separa daripada kursus sedia ada) dan secara mandiri,
tempoh bagi penawaran modul secara kadar kendiri amatlah

digalakkan, dengan tempoh maksimum selama 17 minggu.

7.3 JAM PEMBELAJARAN PELAJAR

a.

Jam Pembelajaran Pelajar (SLT) merupakan masa pembelajaran berkesan, atau
usaha pelajar dalam proses pembelajaran, atau jumlah masa pelaksanaan
keseluruhan aktiviti modul yang digunakan untuk mencapai hasil pembelajaran
yang ditetapkan.
SLT merangkumi masa pelaksanaan semua aktiviti pengajaran dan
pembelajaran (PdP) sama ada dijalankan secara formal atau tidak formal.
Tiada sebarang ketetapan masa dan tempoh pelaksanaan bagi sesebuah modul.
Namun, ianya masih tertakluk kepada peruntukan SLT penyampaian
kandungan dan penaksiran yang sesuai. Bagi modul yang dipetakan secara
langsung daripada kursus dalam program akademik, SLT perlu diagihkan
dengan betul dan setara.
SLT bagi modul boleh terdiri daripada:
¢ Jam pembelajaran secara bersemuka (F2F)

Contohnya: kuliah, tutorial, amali dan lain-lain.
e Jam pembelajaran tidak bersemuka (NF2F)

Contohnya: MOOC, rakaman video dan lain-lain.
e Jam pembelajaran kendiri

Contohnya: Persediaan penaksiran, ulangkaji, tugasan dan lain-lain.
e Jam penaksiran

Contohnya: Penaksiran berterusan dan peperiksaan akhir.

Cadangan bagi pengiraan SLT adalah seperti berikut:-
e Jam pembelajaran secara bersemuka (F2F)

Contohnya: 30 minit F2F bersamaan 30 minit SLT.
e Jam pembelajaran tidak bersemuka (NF2F)

Contohnya: MOOC, rakaman video dan lain-lain.

Aktiviti Pengiraan Contoh Pengiraan

SLT

Menonton Tempoh video e 10 min video X 4
video pengajaran X kali tontonan = 40
pengajaran Jangkaan bilangan minit SLT

tontonan bagi

mencapai objektif e 10 min video X 6

pembelajaran kali tontonan = 60

minit SLT

f. Bagi penawaran modul pentauliahan-mikro daripada kursus dalam program
akademik, pemetaan SLT terhadap modul-modul daripada kursus yang dipilih
perlu mengambil kira pengiraan 40 jam pembelajaran nosional terpandu dan jam
pembelajaran kendiri pelajar iaitu bersamaan 1 jam kredit.

g. Bagi penawaran modul pentauliahan-mikro secara mandiri pula, pertimbangan
pengiraan SLT boleh bergantung kepada kompleksiti sesuatu modul yang
dibangunkan dengan mengambil kira kandungan dan keperluan modul

berkenaan.

7.4 REKA BENTUK AKTIVITI PENGAJARAN DAN PEMBELAJARAN

Pembangunan modul pentauliahan-mikro berfokuskan kepada pembelajaran
berasaskan aktiviti yang boleh mencapai hasil pembelajaran/kompetensi. Bahan
modul yang dibangunkan perlu menyokong pencapaian hasil
pembelajaran/kompetensi. Contoh reka bentuk instruksi bagi pembangunan modul

adalah seperti di Jadual 1.

Jadual 1. Contoh reka bentuk instruksi

Contoh Reka Bentuk Instruksi untuk Modul

Topik 1
Hasil Pembelajaran Topik 1 untuk mencapai Hasil Pembelajaran
Kandungan (CLO):

o Create...
o Compare...
o Analyse...

Kandungan Sub Topik

Aktiviti Sub Topik

Penaksiran Sub Topik

1 1 1
(untuk mencapai
CLO)
o Video 1.1 e Discussion e Multiple Choice
o Video 1.2 (Forum Quiz
o  PowerPoint Board) e Interactive
o Further Readings o  Reflective Quizzes
/ Additional Journal e Peer Assessment
Resources e Personal e Assignment
(external links, Research

YouTube, articles)

Kandungan Sub Topik

Aktiviti Sub Topik

Penaksiran Sub Topik

2 2 2
(untuk mencapai
CLO)
o Video 1.3 e Discussion e  Multiple Choice
o Video 1.4 (Forum Quiz
e PowerPoint Board) o Interactive
e Further Readings e Reflective Quizzes
/ Additional Journal o Peer Assessment
Resources e Personal o Assignment
(external links, Research

YouTube, articles)

7.4.1 Bahan Pembelajaran

a.

Bahan terdapat dalam pelbagai bentuk seperti video, podcast, wiki,

kandungan interaktif boleh digunakan. Bagi menggalakkan
pembangunan kandungan asli modul, pembangunan dalam bentuk
video amatlah disarankan.

Setiap topik utama perlu mempunyai bahan bacaan tambahan. Bahan

bacaan tambahan perlu dipilih dengan teliti ia boleh

supaya
memberikan pelajar perspektif yang berbeza terhadap topik yang
dibincangkan.

Bahan bacaan tambahan ini juga boleh dikaitkan dengan aktiviti
pembelajaran yang disediakan dalam kandungan dan penaksiran. Ini

adalah untuk memastikan pelajar membaca bahan bacaan tambahan

yang disediakan.

7.4.2 Aktiviti Pembelajaran

a.

Aktiviti pembelajaran merupakan komponen utama dalam reka

bentuk pembelajaran bagi mencapai hasil pembelajaran/kompetensi

bagi setiap modul. Pelbagai aktiviti pembelajaran boleh direka bentuk
bagi menyokong proses pembelajaran bagi mencapai kemahiran
berfikir aras tinggi.

b. Pembangunan aktiviti pembelajaran perlu disediakan dan dilakukan
untuk setiap topik utama bagi memberikan penekanan kepada
penglibatan aktif pelajar selaras dengan usaha amalan pembelajaran
berpusat pelajar. Ini boleh dilakukan melalui maklum balas secara
berterusan dalam penaksiran, penglibatan dalam papan forum dan

lain-lain.

7.4.3 Aktiviti Penaksiran

7.5

a. Bagi mencapai hasil pembelajaran/kompetensi, aktiviti pembelajaran
yvang dilaksanakan perlu disokong dengan penaksiran yang
bersesuaian. Setiap topik utama perlu mempunyai penaksiran formatif
dan sumatif.

b. Penaksiran formatif adalah aktiviti pembelajaran yang dilaksanakan
untuk mengetahui tahap pencapaian semasa pelajar berbanding
matlamat hasil pembelajaran/kompetensi. Maklum balas kepada
pelajar merupakan pendekatan utama bagi tujuan penambahbaikan.
Tiada gred diberikan kerana ianya tidak bertujuan menilai pencapaian
pelajar.

c. Pentaksiran sumatif pula adalah tugasan yang diberikan kepada
pelajar di beberapa ketika sepanjang proses penyampaian modul.
Ianya bertujuan mengukur dan menilai pencapaian pelajar secara
menyeluruh berasaskan matlamat hasil pembelajaran. Pemberian
gred/markah adalah bertujuan untuk menghasilkan keputusan akhir.

d. Penaksiran formatif dan sumatif perlu dijajarkan dengan hasil

pembelajaran/kompetensi bagi setiap modul.

PROSES PEMBANGUNAN

Pembangunan kandungan modul pentauliahan-mikro harus berasaskan
aktiviti pembelajaran yang dijajarkan dengan hasil
pembelajaran/kompetensi bagi setiap modul. Ini untuk membantu dalam
pembangunan pembelajaran aktif dan menghasilkan pengalaman

pembelajaran yang bermakna. Proses pembangunan modul adalah mengikut

carta alir seperti Rajah 1. Walau bagaimanapun, aliran tersebut tidak linear

dan tertakluk kepada keperluan pembangunan modul masing-masing.

Pencalonan Modul Pentaullahan-pikro:
Tajuk Modul, Bidang kursus, Eompetensl, lenis
pentaulizhan-mikro, Kumpulan sasaran

+ -

Kenal pastl:
Hasil Pembelajaran/Kompetensl, Kos yang bersesualan,
Kebolehpasaran modul, Pensijilan Profesional/Rakan
Imdustrl
Mengikutl taklimat/bengkel berkaitan pentauliahan-mikro PEMBANGUNAN
— MODUL
1 PENTALULIAHAN-
Pembangunan akthitl pengajaran dan pembelajaran MIKRO
—* dengan kandungan yang bersesualan
Muat nalk bahan modul ke dalam platform
TIDAK SARINGAN 1:
Pemeriksaan - Penilaian modul
Kualiti oleh Pakar Bidang
n SARINGAN 2:
Penilaian modul
TIDAK
Permeriksaan - oleh

lawatankuasa
Pentauliahan-
Mikro

Kualiti

1|

PENAWARAN
Penawaran MODuL
PENTALULIAHAN-
9 MIERD

Rajah 1: Carta Alir Proses Pembangunan Modul

7.6 HARTA INTELEK DAN HAK CIPTA

a. Pembangun pentauliahan-mikro perlu memastikan kandungan yang digunakan
tidak melanggar hak cipta mana-mana pihak.
b. Bahan-bahan pengajaran dan pembelajaran yang ditawarkan melalui

pentauliahan-mikro adalah hak milik bersama UNIMAS dan staf akademik

sekiranya bahan-bahan tersebut dibangunkan menggunakan kemudahan dan
sokongan yang disediakan oleh UNIMAS.

c. UNIMAS akan mendapat hak milik sepenuhnya atas bahan pengajaran dan
pembelajaran yang dibangunkan jika staf akademik diberi sebarang bentuk
ganjaran atau upah untuk membangunkan bahan tersebut.

d. Bahan-bahan lain yang merupakan karya asli staf akademik dan telah
didaftarkan sebagai harta intelek atau hak cipta peribadi adalah hak milik penuh

staf akademik berkaitan.

8. PELAKSANAAN PENTAULIAHAN-MIKRO

8.1 PELANTAR PELAKSANAAN

Pelaksanaan pentauliahan-mikro melalui pembelajaran dalam talian mestilah
melalui pelantar e-Pembelajaran pentauliahan-mikro rasmi UNIMAS manakala
pelaksanaan pentauliahan-mikro bersemuka (konvensional) akan melibatkan ruang
fizikal yang bersesuaian. Pelaksanaan secara pembelajaran teradun pula akan
melibatkan kedua-dua pelantar e-Pembelajaran pentauliahan-mikro rasmi UNIMAS
serta ruang fizikal. Pembelajaran secara dalam talian menjadi kaedah yang dianggap
praktikal serta wajar dipertimbangkan sekiranya penyertaan pelajar yang ramai

menjadi keutamaan.

8.2 LATIHAN

Bengkel latihan akan diadakan untuk membantu pembangun pentauliahan-mikro
menyesuaikan diri dengan ciri-cirl yang disediakan dalam pelantar pelaksanaan bagi
memudahkan proses muat naik kandungan, pembangunan aktiviti pembelajaran
serta pentaksiran. Latihan juga merangkumi aspek reka bentuk pengajaran-
pembelajaran, perisian serta peralatan yang berkaitan untuk pembangunan

kandungan modul pentauliahan-mikro.

8.3 BAHASA

Modul pentauliahan-mikro boleh dibangunkan dalam Bahasa Melayu atau Bahasa
Inggeris tetapi harus konsisten dari segi penggunaan dan tertakluk kepada
kesesuaian modul. Bahasa asing adalah dibenarkan untuk modul yang

menggunakan bahasa tersebut sebagai bahasa pengajaran.

8.4 KEPUTUSAN PENILAIAN
Pihak Fakulti/Pusat/Institut perlu membuat pelaporan keputusan penilaian untuk
setiap kursus pentauliahan-mikro yang ditawarkan secara berkala kepada Pusat

baharu.

JAMINAN KUALITI DAN PEMANTAUAN PENTAULIAHAN-

MIKRO

9.1 PANDUAN ASAS

Bagi memastikan pentauliahan-mikro yang ditawarkan mampu memenuhi
kehendak dan keperluan semasa pasaran dan dasar kerajaan, UNIMAS sentiasa
menekankan aspek jaminan kualiti dan pemantauan dalam pelaksanaan modul
pentauliahan-mikro yang ditawarkan. Oleh itu, beberapa panduan asas berhubung
jaminan kualiti dan pemantauan secara berterusan telah ditetapkan, iaitu selari
dengan Manual Jaminan Kualiti Akademik UNIMAS 2.0. Antara ketetapan yang
digariskan adalah seperti berikut:

a. Bagi menjamin pelaksanaan modul pentauliahan-mikro yang berkualiti dan
mampan, ia hendaklah melalui proses pengurusan semakan kurikulum dan
kitaran  penambahbaikan kualiti  berterusan (Continuous  Quality
Improvement)(CQI).

b.  Pelaksanaan proses CQI ini turut menggunapakai Kod Amalan Akreditasi
Program, Garis Panduan Proses Pemantauan dan Semakan Kurikulum
Program Akademik UNIMAS serta Guidelines to Good Practices: Micro-
credentials dan Guidelines to Good Practices on Monitoring, Reviewing and
Continually Improving Institutional Quality (MR-CIIQ) yang ada pada laman
web rasmi MQA.

c. Jaminan kualiti dan pemantauan modul pentauliahan-mikro adalah
melibatkan kesemua program peringkat Diploma, Sarjana Muda, Sarjana
(kerja kursus) dan Kedoktoran (kerja kursus).

d. Proses jaminan kualiti menerusi CQI dilaksanakan secara kitaran (cyclical)
dan merangkumi aspek pemantauan pelaksanaan dan semakan
kurikulum/modul pentauliahan-mikro.

e. Bagi modul pentauliahan-mikro yang terdapat pada program yang telah
menerima akreditasi, jaminan kualiti modul hendaklah dilaksanakan

mengikut ketetapan dasar, mekanisme dan prosedur seperti yang dinyatakan

dalam Code of Practice for Programme Accreditation (COPPA) dan Code of
Practice for Programme Accreditation: Open and Distance Learning (COPPA:
ODL) yang digariskan oleh MQA.

Bagi modul pentauliahan-mikro yang berasaskan kemahiran profesional bagi
satu-satu bidang, ia hendaklah mengambil kira gold-standard dan amalan
terbaik dalam bidang tersebut seperti yang ditetapkan oleh badan profesional

terlibat.

9.2 JAMINAN KUALITI

Jaminan kualiti pentauliahan-mikro harus merangkumi aspek-aspek berikut:

a.

Modul pentauliahan-mikro yang ditawarkan perlu memenuhi permintaan dan
kehendak semasa pihak pemegang taruh.

Kandungan modul termasuk topik yang diajar, kaedah penyampaian dan
pembelajaran, jam pembelajaran pelajar (SLT) dan lain-lain komponen
pembelajaran perlulah dipetakan (mapping) pada gold-standard program yang
ditetapkan oleh MQA atau badan profesional berkaitan.

Kaedah penilaian dan penaksiran bagi mengukur pencapaian hasil
pembelajaran/kompetensi pelajar perlulah bersesuaian. Ini termasuk
menetapkan sistem penggredan dan pelaporan dalam bentuk Lencana Digital,
Sijil Mikro dan Sijil Makro (Sijil Profesional, Diploma, Ijazah Sarjana Muda,
Ijazah Sarjana, Ijazah Kedoktoran dan Ijazah Sarjana Muda Berganda).
Kebolehupayaan pentauliahan-mikro menggunapakai konsep “Stacking” atau
timbunan bagi Sijil Mikro memberi kelebihan kepada bakal pelajar. Oleh yang
demikian, maklumat-maklumat yang ingin dan perlu dimasukkan dalam
Lencana Digital, Sijil Mikro dan Sijil Makro UNIMAS hendaklah dikenalpasti.
Kredit bagi modul-modul pentauliahan-mikro boleh dipindahkan bagi tujuan
kemasukan ke program akademik di peringkat Diploma, Sarjana Muda,
Sarjana (secara kerja kursus) dan Kedoktoran (secara kerja kursus). Bagi
tujuan pemindahan kredit, modul pentauliahan-mikro UNIMAS yang pernah
dihadiri oleh pelajar perlu dinilai kesetaraannya dengan modul bagi program
akademik yang dipohon.

Sistem pemilihan pelajar perlu diwujudkan bagi mengenal pasti kesesuaian
bakal pelajar yang mengikuti modul pentauliahan-mikro mengikut keperluan
bidang dan badan profesional. Ini dapat dicapai dengan memastikan syarat

kemasukan (termasuk pra-syarat) bagi modul daripada program akademik

yang telah mendapat akreditasi perlu sama dengan syarat kemasukan program
akademik yang ditawarkan secara konvensional.

f. Modul pentauliahan-mikro yang ditawarkan juga hendaklah dikendalikan oleh
staf akademik yang berkelayakan dan bersesuaian dengan bidang modul yang
ditawarkan.

g. Pelaksanaan pentauliahan-mikro juga hendaklah disokong oleh sistem
sokongan yang sesuail iaitu platform bagi aktiviti penyampaian dan
pembelajaran, sistem pengurusan maklumat termasuk
pendaftaran/pengguguran/perlanjutan modul, maklumat pelajar dan pengajar
dan lain-lain maklumat berkaitan. Oleh yang demikian, keberkesanan
pengurusan sistem maklumat termasuk keselamatan sistem penyimpanan
rekod, pangkalan data bagi Lencana Digital, Sijil Mikro dan Sijil Makro

pentauliahan-mikro hendaklah dilindungi.

9.3 PEMANTAUAN
Bagi melancarkan pengurusan dan pelaksanaan Pentauliahan-Mikro, pihak
Fakulti/Pusat/Institut dan Universiti harus menyediakan mekanisme baharu
dengan menubuhkan jawatankuasa baharu, atau menggunakan jawatankuasa sedia

ada dengan skop dan bidang tugas tertentu pada dua peringkat.

9.3.1 Peringkat Fakulti/Pusat/Institut
Fakulti/Pusat/Institut yang bertanggungjawab:

a. Mematuhi pelaksanaan aspek jaminan kualiti termasuk proses
penambahbaikan kualiti secara berterusan mengikut dasar,
mekanisme dan proses yang digariskan dalam Manual Jaminan
Kualiti Akademik 2.0 UNIMAS.

b. Membuat pelaporan berkala kepada Pusat baharu UNIMAS
berhubung pembangunan dan pelaksanaan pentauliahan-mikro.

c. Memberi bimbingan serta merangka strategi untuk memastikan

pentauliahan-mikro dilaksanakan dengan berkesan.

9.3.2 Peringkat Universiti
Pusat baharu UNIMAS bertanggungjawab:

a. Menilai kesesuaian serta meluluskan hasil pembelajaran/kompetensi
yang ditawarkan oleh modul-modul dalam pentauliahan-mikro,

berdasarkan bersesuaian dengan bidang/disiplin ilmu, tenaga pakar

dan kemudahan prasarana yang dimiliki oleh Fakulti/Pusat/Institut
dan memenuhi keperluan semasa dan permintaan industri.

Menilai kesesuaian serta meluluskan modul dan jenis pentauliahan-
mikro yang sesuai dalam menawarkan hasil pembelajaran/kompetensi
yang telah ditentukan.

Menilai kesesuaian serta meluluskan penentuan kumpulan sasaran
bagi pelajar modul pentauliahan-mikro.

Menilai kesesuaian serta meluluskan mod modul pentauliahan-mikro.
Menilai serta mendapat kelulusan Senat UNIMAS tentang kesetaraan
kandungan modul pentauliahan-mikro (daripada kursus dalam
program akademik) dengan kursus akademik daripada program
akademik yang telah mendapat akreditasi.

Menilai serta meluluskan kesesuaian kandungan modul pentauliahan-
mikro (berkaitan disiplin/profesion yang ditawarkan secara mandiri)
dengan standard dan amalan terbaik dalam bidang/profesion.

Menilai kesesuaian serta meluluskan sistem penganugerahan
berdasarkan timbunan Sijil Mikro. Kelulusan pihak Senat UNIMAS
diperlukan untuk penganugerahan bagi modul yang diakreditasi oleh
pihak MQA.

Memantau pelaksanaan aspek jaminan kualiti termasuk proses
penambahbaikan kualiti secara berterusan mengikut dasar,
mekanisme dan proses yang digariskan dalam Manual Jaminan
Kualiti Akademik 2.0 UNIMAS.

Membuat pelaporan berkala kepada pihak pengurusan universiti
berhubung pelaksanaan pentauliahan-mikro UNIMAS.

Mengkaji keberkesanan pelaksanaan pentauliahan-mikro dan
merangka strategi untuk meningkatkan keberkesanan pelaksanaan
pentauliahan-mikro UNIMAS.

Pusat baharu boleh memberi kelulusan untuk pentauliahan-mikro
yang tidak memerlukan akreditasi MQA manakala kelulusan Senat
UNIMAS adalah diperlukan untuk pentauliahan-mikro yang
melibatkan akreditasi MQA.

10. PENGANUGERAHAN

10.1 PENTAULIAHAN-MIKRO - LENCANA DIGITAL

Pentauliahan-mikro - Lencana Digital didefinisikan sebagai pensijilan digital
berdasarkan penyertaan tanpa melibatkan sebarang penaksiran. Modul-modul
yang ditawarkan di bawah kategori Lencana Digital adalah lebih bersifat
seminar/bengkel/kursus yang boleh diikuti secara kendiri dan dibenarkan untuk
memohon jam latihan Continuous Professional Development (CPD) bagi badan-
badan profesional. Lencana Digital tidak boleh digunakan untuk Pindah Kredit
(Credit Transfer) di UNIMAS. Tiada had umur untuk pelajar modul pentauliahan-

mikro -Lencana Digital.

10.2 PENTAULIAHAN-MIKRO - SIJIL MIKRO
Pentauliahan-mikro - Sijil Mikro didefinisikan sebagai pensijilan digital
berdasarkan penyertaan serta pencapaian gred minimum atau markah lulus dalam
pentaksiran sesuatu modul. Modul-modul yang ditawarkan di bawah kategori
pentauliahan-mikro - Sijil Mikro lazimnya bersifat timbunan dan dibenarkan untuk

Pindah Kredit ke program-program yang relevan, terutamanya di UNIMAS.

Pensijilan mikro bagi tujuan pemindahan kredit ke program akademik yang telah
diberi akreditasi perlu memenuhi polisi akreditasi MQA serta kelulusan Senat
UNIMAS. Had umur minimum pada tarikh graduasi adalah tertakluk kepada
Guidelines to Good Practices: Micro-credentials (Malaysian Qualifications Agency,

2020).

10.3 PENTAULIAHAN-MAKRO - SIJIL PROFESIONAL

Pentauliahan-makro - Sijil Profesional didefinisikan sebagai pensijilan digital
berdasarkan penyertaan serta pencapaian gred minimum atau markah lulus dalam
penaksiran bagi dua atau lebih modul pentauliahan-mikro. Modul-modul yang
ditawarkan di bawah Sijil Profesional boleh dilaksanakan secara mandiri atau
berdasarkan program akademik dan dibenarkan untuk Pindah Kredit ke program-
program yang relevan, terutamanya di UNIMAS. Timbunan Sijil Mikro modul yang
tertentu boleh dianugerahkan pentauliahan-makro - Sijil Profesional. Had umur
minimum pada tarikh graduasi adalah tertakluk kepada Guidelines to Good

Practices: Micro-credentials (Malaysian Qualifications Agency, 2020).

10.4

10.5

10.6

PENTAULIAHAN-MAKRO - SIJIL DIPLOMA

Pentauliahan-makro - Sijil Diploma didefinisikan sebagai pensijilan digital
berdasarkan penyertaaan serta pencapaian gred minimum atau markah lulus
dalam penaksiran bagi sejumlah modul pentauliahan-mikro yang telah ditetapkan.
Modul program Diploma yang ditawarkan adalah berdasarkan program akademik
dan dibenarkan untuk Pindah Kredit ke program-program yang relevan
terutamanya di UNIMAS. Timbunan Sijil Mikro bagi modul-modul tertentu dengan
nilai minimum 90 jam kredit boleh dianugerahkan pentauliahan-mikro - Sijil
Diploma. Had umur minimum pada tarikh graduasi adalah tertakluk kepada
Guidelines to Good Practices: Micro-credentials (Malaysian Qualifications Agency,

2020).

PENTAULIAHAN-MAKRO - SIJIL IJAZAH SARJANA MUDA

Pentauliahan-makro - Sijil I[jazah Sarjana Muda didefinisikan sebagai pensijilan
digital berdasarkan penyertaaan serta pencapaian gred minimum atau markah
lulus dalam penaksiran bagi sejumlah modul pentauliahan-mikro yang telah
ditetapkan. Modul yang ditawarkan di bawah Ijazah Sarjana Muda adalah
berdasarkan program akademik dan dibenarkan untuk Pindah Kredit ke program-
program yang relevan terutamanya di UNIMAS. Timbunan Sijil Mikro bagi modul-
modul tertentu dengan nilai minimum 120 jam kredit boleh dianugerahkan
pentauliahan-makro - Sijil Ijazah Sarjana Muda. Had umur minimum pada tarikh
graduasi adalah tertakluk kepada Guidelines to Good Practices: Micro-credentials

(Malaysian Qualifications Agency, 2020).

PENTAULIAHAN-MAKRO - IJAZAH SARJANA

Pentauliahan-makro - Sijil [jazah Sarjana didefinisikan sebagai pensijilan digital
berdasarkan penyertaaan serta pencapaian gred minimum atau markah lulus
dalam penaksiran bagi sejumlah modul pentauliahan-mikro yang telah ditetapkan.
Modul yang ditawarkan di bawah Ijazah Sarjana adalah berdasarkan program
akademik dan dibenarkan untuk Pindah Kredit ke program-program yang relevan
terutamanya di UNIMAS. Timbunan Sijil Mikro bagi modul-modul tertentu dengan
nilai minimum 40 jam kredit boleh dianugerahkan pentauliahan-makro - Sijil
Ijazah Sarjana. Had umur minimum pada tarikh graduasi adalah tertakluk kepada
Guidelines to Good Practices: Micro-credentials (Malaysian Qualifications Agency,

2020).

10.7 PENTAULIAHAN-MAKRO - IJAZAH SARJANA MUDA BERGANDA

Pentauliahan-makro - Sijil [jazah Sarjana Muda Berganda didefinisikan sebagai
pensijilan digital berdasarkan penyertaaan serta pencapaian gred minimum atau
markah lulus dalam penaksiran bagi sejumlah modul pentauliahan-mikro yang
telah ditetapkan. Modul yang ditawarkan di bawah [jazah Sarjana Muda Berganda
adalah berdasarkan program akademik dan dibenarkan untuk Pindah Kredit ke
program-program yang relevan di UNIMAS. Pentauliahan-makro ini dikhaskan
untuk pelajar yang mengikuti program akademik konvensional di UNIMAS dan
ingin memperolehi [jazah Sarjana Muda Berganda melalui timbunan Sijil Mikro
yang telah ditetapkan. Had umur minimum pada tarikh graduasi adalah tertakluk
kepada Guidelines to Good Practices: Micro-credentials (Malaysian Qualifications

Agency, 2020).

11. PENAFIAN

UNIMAS berhak meminda garis panduan ini dari semasa ke semasa mengikut keperluan
dan kehendak semasa dengan mengambil kira pandangan semua pihak yang berkaitan

serta perkembangan teknologi.

